AMEA İqtisadiyyat İnstitutu Həmkarlar Təşkilatının

01.01. 2012-31.12.2016-cı illərdə fəaliyyətinə dair 
HESABATI
Hörmətli Həmkarlar İttifaqı üzvləri, hörmətli sədr!

AMEA İqtisadiyyat İnstitutunun bu günkü iclası əlamətdar bir gündə - IV İslam Həmrəyliyi Oyunlarının bağlanışı elan ediləcək gündə keçirilir. Fürsətdən istifadə edərək, Azərbaycan Milli Olimpiyaçılarının uğurla çıxış edərək medalların əyarına görə I-lik qazanan bütün idmançıları, Bu Olimpiadanın yüksək səviyyədə təşkilinə, daimi diqqət və qayğısına görə Azərbaycan Respublikasının Prezidenti cənab İlham Əliyevə, həmçinin I vitseprezident Mehriban Əliyevaya kollektivimiz adından   təbrik və təşəkkürlərimizi bildirirəm. Əminəm ki, belə tədbirlər ölkəmizin tanınmasında, beynəlxalq nüfuzunun artmasında, ən başlıcası Qarabağ probleminin ədalətli və ərazi bütövlüyü çərçivəsində həllində, həmçinin ölkəmizin investisiya və turizm reytinqinin yüksəlməsində əhəmiyyətli rol oynayacaqdır.

Həmkarlar İttifaqı Təşkilatının və Həmkarlar İttifaqı üzvünün hüquq və vəzifələri “Həmkarlar İttifaqı haqqında Azərbaycan Respublikasının Qanunu”nda və “Azərbaycan Respublikasının Əmək Məcəlləsi”ndə ətraflı şərh olunmuşdur. Mən, həmin hüquq və vəzifələri qısa redaktə olunmaqla nəzərinizə çatdırmaq istəyirəm: 

“Həmkarlar İttifaqı haqqında Azərbaycan Respublikasının Qanunu”

· Həmkarlar ittifaqı işçilərin əmək, sosial və iqtisadi hüquqlarını müdafiə edir, həmin məsələlərə dair müdiriyyət tərəfindən baxılan bütün məsələlərin müzakirəsində və razılaşdırılmasında iştirak edir. Müdiriyyətin təşəbbüsü ilə institutun struktur bölmələrinin ləğv edilməsi və ya iş yerlərinin ixtisarı qanunvericilikdə nəzərdə tutulan hallar istisna olmaqla həmkarlar ittifaqı azı üç ay qabaqcadan xəbərdar edilməklə və işçilərin hüquqlarının və mənafelərinin gözlənilməsi barədə onlarla danışıqlar aparmaqla həyata keçirilir.
· Həmkarlar ittifaqı müdiriyyət tərəfindən əmək və həmkarlar ittifaqları haqqında, habelə sosial, iqtisadi məsələlər barədə qanunvericiliyə əməl olunmasını və aşkara çıxarılmış pozuntuların aradan qaldırılmasını tələb etmək hüququ vardır. Müdiriyyət bu tələblərə baxmağa və nəticələri barədə müəyyən edilmiş müddətdə, lakin bir aydan gec olmayaraq həmkarlar ittifaqına məlumat verməyə borcludur.
· İnstitutun şöbələrinin və digər bölmələrinin rəhbəri və onun müavinləri əmək qanunvericiliyini pozduqda, qüvvədə olan kollektiv müqavilənin şərtlərini və öhdəliklərini yerinə yetirmədikdə həmkarlar ittifaqı onların intizam məsuliyyətinə cəlb edilməsi barədə buna səlahiyyəti olan orqanlar qarşısında, o cümlədən müdiriyyət qarşısında məsələ qaldıra bilər.
· Həmkarlar ittifaqları öz üzvlərinin hüquqlarını müdafiə etmək üçün məhkəməyə iddia ərizəsi ilə müraciət edə və məhkəmədə nümayəndəlik vəzifəsini yerinə yetirə bilər.

· Həmkarlar ittifaqı öz üzvləri ilə müdiriyyət arasındakı fərdi əmək mübahisələrini səlahiyyətləri dairəsində həll edir, kollektiv əmək mübahisələrinə (münaqişələrə) baxılmasında iştirak edir. 

“Azərbaycan Respublikasının Əmək Məcəlləsi”

· Əmək Məcəlləsinin 70-ci maddəsinin b) və ç) bəndlərində göstərilən əsaslarla işəgötürən tərəfindən həmkarlar ittifaqının üzvü olan işçinin əmək müqaviləsi həmkarlar ittifaqı təşkilatının qabaqcadan razılığı alınmaqla ləğv edilir.
· Həmkarlar ittifaqının üzvü olan işçinin əmək müqaviləsini bu maddənin 1-ci hissəsində nəzərdə tutulan hallardan hər hansı biri ilə əlaqədar ləğv etmək istəyən müdiriyyət həmin müəssisənin həmkarlar ittifaqı təşkilatına əsaslandırılmış yazılı təqdimatla müraciət edir. Təqdimata müvafiq əsaslandırma sənədləri əlavə edilir. Həmkarlar ittifaqı təşkilatı bu təqdimatın daxil olduğu gündən ən geci on gün müddətində özünün əsaslandırılmış yazılı qərarını müdiriyyətə təqdim etməlidir. 
Bu ilin yanvarın 5-də AMEA İqtisadiyyat İnstitutunun müdiriyyəti ilə Həmkarlar İttifaqı Komitəsi arasında 2017-ci il üçün “Kollektiv müqavilə” imzalanmışdır.   Müqavilə AR Əmək Məcəlləsinə, AMEA-nın nizamnaməsinə, AR Nazirlər Kabineti ilə Azərbaycan Həmkarlar İttifaqları Konfederasiyası (AHİK) arasında və AR Nazirlər Kabineti, AHİK və AR Sahibkarlar (İşəgötürənlər) Təşkilatlarının Milli Konfederasiyası arasında 2016-2017-ci illər üçün bağlanmış «Baş kollektiv saziş»ə (№ 154, 15 aprel 2016-cı il) əsasən tərtib edilmişdir. Bu müqavilədə müdiriyyənin, əmək kollektivinin və ya onun təmsilçisi həmkarlar ittifaqı təşkilatının adından işçilərin əmək, sosial-iqtisadi, məişət və digər münasibətlərinə dair  qarşılıqlı olaraq üzərlərinə götürdükləri öhdəlikləri, vəzifələri və məsuliyyətlərini əks etdirən hüquqi müddəalar ifadə olunmuşdur. Sənədi İnstitutun müdiriyyəti adından İnstitutun direktoru, prof. Nazim Müzəffərli (İmanov) və Həmkarlar İttifaqı Komitəsinin adından Komitənin sədri olaraq mən imzalamışam.
  Müqavilənin əsas məqsədi - İnstitutun ümumi maraqları ilə işçilərin mənafelərini uzlaşdırmaq, əməkdaşların sosial-iqtisadi hüquqlarının qorunmasında müdiriyyətlə HİK-in birgə fəaliyyətini tənzimləməkdir. Tərəflər İnstitutun ümumi maraqlarını nəzərə almaqla yanaşı bir-birlərinin vəzifə və öhdəlilklərinə də hörmətlə yanaşmağı əsas kimi qəbul edirlər. Sənədin İnstitutun gələcək fəaliyyətində və işgüzar mühitin yaradılmasında əhəmiyyətli və faydalı olacağı xüsusi qeyd edilmişdir. 
Hazırda İnstitutumuzun 185 əməkdaşı, o cümlədən 172 nəfər daimi əməkdaşı (10 nəfər analıq məzuniyyətindədir) və 10 nəfər əyani doktorantından 1 nəfər istisna olmaqla qalanları Həmkarlar təşkilatında təmsil olunur. İnstitut əməkdaşlarının 106 nəfəri (57,6%-i) qadın, 78 nəfəri (42,4%-i)  kişidir. Əməkdaşların 3 nəfəri AMEA-nın müxbir üzvü, 16 nəfəri elmlər doktoru, 55 nəfəri fəlsəfə doktoru elmi dərəcələrinə malikdir. Bütövlükdə, institutda çalışanların 119 nəfəri və ya 64,3%-i elmi əməkdaş, 66 nəfəri və ya 35,7%-i bilavasitə inzibati-texniki işçilərdən ibarətdir.  
2012-ci ilin oktyabrın 19-da keçirilən hesabat-seçki yığıncağında İnstitut Hİ Komitəsinə bütün şöbələr təmsil olunmaqla 13 nəfər üzv seçilmişdir. AMEA Azad Həmkarlar İttifaqları haqqında Nizamnaməyə görə İnstitut Həmkarlar Təşkilatının hesabat-seçki yığıncağı 5 ildə 1 dəfə keçirilir və son belə yığıncaq 19 oktyabr 2012-ci ildə olmuşdur. İndiki hesabat dövrü ərzində bu tədbir İnstitut Həmkarlar Təşkilatının 2-ci Ümumi Yığıncağıdır. Lakin Nizamnaməyə uyğun olaraq, Hesabat dövrü arası müddətdə səlahiyyətli orqan İnstitut Hİ Təkilatının 13 nəfərdən ibarət Komitəsi və onun ayda 1 dəfə keçirdiyi iclaslarıdır. İnstitutun baş elmi işçisi Əli Hüseynov öz ərizəsi ilə Həmkarlar təşkilatının üzvlüyündən imtina etdiyinə görə Hİ Təşkilat Komitəsində də üzvlüyü dayandırılmışdır.

Bu müddət ərzində İnstitut kollektivinin direksiya ilə birgə 9 ümumi yığıncağı keçirilmişdir. 2012-ci ildə Hİ Təşkilat Komitəsinin 7, 2013-cü ildə - 8, 2014-cü ildə - 9, 2015-ci ildə - 9, 2016-cı ildə 11  iclası keçirilmişdir. İclaslarda İnstitut Həmkarlar Təşkilatının səlahiyyətlərinə aid müxtəlif məsələlər – kollektiv kütləvi-mədəni tədbirlər, işçilərin səyahət və istirahəti,  idman və profilaktik tibbi müayinə və müalicəsi, maddi yardımlar, əməkdaşların müalicəsinə və sanatoriyaya putyovkanın dəyərinin ödənilməsi, əməkdaşların yubileylərinin qeyd edilməsi, müdafiə edənlərin, gənclərin ailə qurması və onların övladlarının olması, əməkdaşların təqaüdə çıxması, ailəsində yas mərasimi və s. əlaqədar qərarlar çıxarılmış, müvafiq tədbirlər görülmüş və maddi yardımlar göstərilmişdir.

Bütövlükdə İnstitut Həmkarlar Təşkilatının son 5 ildə fəaliyyətinin nəticələri 1-ci cədvəldə əks olunmuşdur. 

Cədvəl 1

AMEA İqtisadiyyat İnstitutu Azad Həmkarlar Təşkilatının

01.01. 2009-31. 12.2016-cı illər ərzində vəsaitlərinin xərclənməsi

	1. Kütləvi-mədəni tədbirlər

	İllər
	Tədbirin adı
	Məbləğ(manatla)
	əməkdaşların sayı

	2012
	8 Mart
	800
	qadınlar

	2013
	Yeni il 
	700
	qadınlar

	
	8 Mart
	700
	kollektiv

	2014
	8 Mart 
	1500
	qadınlar 

	
	Yeni il
	1036
	kollektiv

	
	Yolka biletlərinə
	555
	kollektiv 

	2015
	Yeni il
	950
	kollektiv

	
	8 Mart
	1245
	qadınlar

	2016
	Yeni il
	1520
	kollektiv

	
	8 Mart və Novruz Bayramı
	1600
	kollektiv

	
	2012-2016
	10606
	x

	2. Səyahət və gəzintilərə


	2012
	İsmayıllı
	450
	17 əməkdaş

	2013
	Quba
	300
	25 əməkdaş

	
	Pirqulu
	150
	21 əməkdaş

	
	Göyçay
	200
	16  əməkdaş

	2014
	İsmayıllı
	400
	38 əməkdaş

	
	Quba
	180
	20 əməkdaş

	
	Qəbələ
	180
	18 əməkdaş

	2015
	Nabran
	90
	2 əməkdaş

	
	2012-2016
	1950
	157 əməkdaş

	3.İdman və müalicə tədbirlərinə

	2015
	Müalicə
	70
	1 əməkdaş

	2016
	İnstititutun futbol komandası üçün idman forması
	280
	11 əməkdaş

	
	2012-2016
	350
	12 əməkdaş

	4. İnstitutda təşkil olunan tədbirlərə

	2012
	İlin gənci seçilməsi
	80
	1 əməkdaş

	
	2012-2016
	80
	1 əməkdaş

	5.AMEA-da keçirilən tədbirlər üçün

	2014
	Uşaq Günü
	200
	x

	
	Elm qurultayı
	150
	x

	
	Elm Festivalı
	140
	x

	2015
	Teatra bilet
	130
	x

	
	Konsertə bilet
	200
	x

	
	Mərdəkan uşaq düşərgəsinə
	800
	x

	
	Zirvə ansamblı
	125
	x

	
	Avropa oyunları
	100
	x

	2016
	İdman yarışları
	60
	x

	
	Teatra bilet
	100
	x

	
	Zirvə ansamblı
	295
	x

	
	Sair xərclər
	175
	x

	
	Mərdəkan uşaq düşərgəsinə
	250
	x

	
	O cümlədən 2012-2016
	2725
	x

	6. Maddi yardımlar

	2012
	Maddi yardım
	1290
	24 əməkdaş

	2013
	Maddi yardım
	2430
	47 əməkdaş

	2014
	Maddi yardım
	1960
	43 əməkdaş

	2015
	Maddi yardım
	2570
	53 əməkdaş

	2016
	Maddi yardım
	3040
	57 əməkdaş

	
	2012-2016
	11290
	224 əməkdaş

	7. Əməkdaşların yubileyləri

	2012
	yubiley
	120
	2 əməkdaş

	2013
	yubiley
	160
	2 əməkdaş

	2014
	yubiley
	260
	5 əməkdaş

	2015
	yubiley
	700
	10 əməkdaş

	2016
	yubiley
	260
	4 əməkdaş

	
	2012-2016
	1500
	23 əməkdaş

	8. Əməkdaşların digər ehtiyacları üçün

	2012
	Yas mərasimi
	130
	2 əməkdaş

	
	Ailə qurması münasibətilə
	70
	1 əməkdaş 

	2013
	Təqaüdə çıxması
	60
	1 əməkdaş

	
	Yas mərasimi
	80
	1 əməkdaş

	2014
	Övladının olması ilə əlaqədar
	70
	1 əməkdaş

	
	Ailə qurması ilə əlaqədar
	50
	1 əməkdaş

	
	Yas mərasimi
	130
	2 əməkdaş

	
	Təqaüdə çıxması
	50
	1 əməkdaş

	2015
	Yas mərasimi
	380
	5 əməkdaş

	
	2012-2016
	1020
	15 əməkdaş

	9. Əməkdaşların müalicəsinə və sanatoriyaya putyovkanın dəyərinin ödənilməsi

	2012
	
	140
	2 əməkdaş

	2014
	
	120
	2 əməkdaş

	2015
	
	70
	1 əməkdaş

	
	2012-2016
	330
	5 əməkdaş

	10.“Ülfət” qəzetinə abunə haqqı

	2012
	Abunə haqqı
	35
	

	2013
	Abunə haqqı
	42
	

	2014
	Abunə haqqı
	42
	

	2015
	Abunə haqqı
	44,50
	

	2016
	Abunə haqqı
	42
	

	
	2012-2016
	205,50
	

	11. Həmkarlar İttifaqı fəallarına sığorta haqqları ilə birgə mükafat

	2013
	mükafat
	100
	2 əməkdaş

	
	2012-2016
	100
	2 əməkdaş

	12. Hİ təşkilatının sədrinə sığorta haqqları ilə birgə əmək haqqı

	
	O cümlədən

	
	əmək haqqı
	sığorta haqqı

	2012
	
	753,44
	212,56

	2013
	
	867,86
	244,78

	2014
	
	867,86
	244,78

	2015
	
	685,15
	193,25

	2016
	
	685,15
	193,25

	
	2012-2016
	3859,46
	1088,62

	
	CƏMİ 2012-2016-cı illər 
üzrə yekunu
	33916
	


İnstitumuzda ənənə kimi ancaq Yeni il və 8 Mart Qadınlar Bayramı və Novruz Bayramı kütləvi tədbir kimi qeyd olunur. Hİ Təşkilatının qərarı ilə bu Bayramlara vəsait şöbə əməkdaşlarının sayına müvafiq bölüşdürülür. Son 5 ildə bu tədbirlərə 10606 manat və ya ümumi xərclərin 31,3%-i sərf edilmişdir. Təbii, mən bunu normal hesab etmirəm, çünki bəzi şöbələr istisna olmaqla, həmin vəsaitlər nağd şəkildə işçilər arasında bölüşdürülür. Faktiki olaraq, İnstitut həmkarlar təşkilatının büdcəsinə daxil olan 4 aylıq vəsait ancaq bu məqsədə xərclənir və həmin vəsaitin məbləği kiçik elmi işçi və laborantların il ərzində Hİ təşkilatına üzvlük haqqı kimi ödədikləri məbləğə bərabərdir. Maraqlıdır ki, artıq əməkdaşlar bunu tamam əvəzsiz bir mənbə hesab edirlər və  Həmkarlar təşkilatının xidməti də hesab etmirlər. 

Son 5 ildə səyahət və gəzintilərə cəmi 1950 manat və ya ümumi xərclərin 5,7%-i sərf olunub. Respublikanın 6 rayon və istirahət mərkəzlərinə səyahətlər təşkil edilmiş, bu tədbirlərdə ümumilikdə 157 əməkdaş və onların ailə üzvləri iştirak etmişdir. Təəssüf ki, 2016-cı il ərzində bir dəfə də olsun belə səyahət və ya gəzinti təşkil olunmamışdır. Bunun səbəblərini müxtəlif cür yozmaq olar. Birincisi, səyahət gəzintilərdə iştirak etmək arzusunda olanların sayı çox azdır və adətən eyni adamlardan ibarətdir. İkincisi, istirahət məkanlarında qiymətlər avtobus xərclərini də əlavə etsək, Akademiya işçiləri üçün kifayət qədər yüksəkdir (gündəlik 40-50 manat). Nəyahət, sonuncusu, mənimçün etiraf etmək narahat olsa da, İnstitut əməkdaşlarının bəziləri arasında intriqaların və qruplaşmaların olması ilə bağlıdır.

Gənclərlə, onların istirahət, idman, səyahət və s. bağlı məsələlər Hİ təşkilatının daima diqqət mərkəzində olmuş, onlara müvafiq maliyyə dəstəyi göstərilmişdir. İdman, sağlamlıq, tibbi müayinə və müalicə məqsədlərinə 350 manat xərclənmişdir. Onun 280 manatı uğurlu çıxış etməsələr də, İnstitutun futbol komandasına xərclənmişdir. 

 Hİ büdcəsindən ən çox xərclənən ikinci istiqamət maddi yardımlardır. 5 ildə bu məqsədlə 11290 manat və ya ümumi xərclərin 33,3%-i sərf olunmuşdur. Maddi yardımların məbləği, təbii, həm də xərclərdə payı və bu mənbədən yararlanan əməkdaşların sayı demək olar ki, hər il artmaqdadır. Məsələn, maddi yardımlar 2012-ci ildəki 1290 manatdan 2016-cı ildə 3040 manata, yardım alanların sayı 24 nəfərdən 57 nəfərə çatmışdır. 
Maddi yardım edilməsi ilə bağlı bizə əksər hallarda əməkdaşların özləri müraciət edir. Bundan başqa, adətən Hİ Komitəsi üzvlərinin təklifləri əsasında İnstitut əməkdaşlarından vəfat edənlərə, onların vəfat etmiş ailə üzvlərinə, ailə quran  gənclərə, övladının olması, təqaüdə çıxması (İnstitutdan işdən çıxması) ilə əlaqədar maddi yardımlar da edilir. Biz ayrı-ayrı əməkdaşlarımızın ailə vəziyyəti, maddi durumu haqqında məlumatlı olduğumuza görə yardımların məbləğinə fərdi yanaşırıq, çox az hallarda 90-100 manat, bəzən 60-70 manat, əksər vaxtlarda 40-50 manat təyin edirik. 3-4 əməkdaş var ki, onlara demək olar ki, hər il maddi yardım etmişik. Biz faktiki olaraq, vəzifəsindən, maaşından asılı olmayaraq, maddi yardımla bağlı müracətlərin hamısına müsbət cavab vermişik. 

Mən 2009-cu idən indiyədək maddi yardım alanların ayrıca siyahısını tərtib etmişəm və onların təhlili göstərir ki, yardım alanların əksəriyyəti, Hİ təşkilatına ödədiyi üzvlük haqqından da artıq yardım alırlar və bu demək olar ki, hər il təkrar olunur. Bu məbləğə  Yeni il, 8 Mart Qadınlar Bayramı və Novruz Bayramı münasibətilə verilən məbləği də əlavə etsək, yəqin bütün mənzərə aydın olar.
Cədvəl 2
İnstitutut əməkdaşlarının əmək haqqı və Hİ büdcəsinə köçürülən məbləğ
	
	Vəzifə maaşı
	Elmi dərəcə
	Üzvlük haqqı (aylıq)
	Hİ üzvlük haqqı (illik)
	Institut Hİ Təşkilatının büdcəsinə (aylıq)
	Intitut Hİ Təşkilatının büdcəsinə (illik)
	İl ərzində 5 dəfə mükafat nəzərə alınmaqla

	Şöbə müdiri
	450
	100
	8,25
	99,00
	6,43
	77,22
	86,87

	Baş elmı işçi
	450
	100
	8,25
	99,00
	6,43
	77,22
	86,87

	Aparıcı elmı ışçı
	352
	60
	6,18
	74,16
	5,10
	73,42
	80,65

	Böyük elmı ışçı
	278
	60
	5,07
	60,84
	3,95
	47,45
	53,38

	Elmi işçi
	230
	
	3,45
	41,40
	2,85
	32,29
	36,33

	Kiçik elmi işçi
	206
	
	3,09
	37,08
	2,55
	28,92
	32,54

	Baş laborant
	206
	
	3,09
	37,08
	2,55
	28,92
	32,54

	Baş laborant
	188
	
	2,82
	33,84
	2,33
	26,39
	29,69

	Operator 
	196
	
	2,94
	35,28
	2,43
	27,52
	30,92


Hesabat ilində əməkdaşların yubileyləri ilə bağlı hədiyyə alınması üçün 23 nəfərə 1500 manatlıq vəsait ayrılmışdır. 

5 il ərzində əməkdaşların istirahət və müalicə evlərinə 16 göndəriş (putyovka) verilmiş, 6 nəfərin putyovka xərcinin qismən ödənilməsinə – 330 manat ayrılmışdır. Demək olar ki, bizə müalicə və istirahət evlərinə göndəriş almaq üçün müraciət edənlərin hamısının xahişi yerinə yetirilmişdir. Onların bəzisinin göndəriş xərcləri ya tam, ya da qismən İnstitut həmkarlar təşkilatının büdcəsi hesabına ödənilmişdir.  

Bundan başqa İnstitut əməkdaşlarından vəfat edənlərə, onların vəfat etmiş ailə üzvlərinə (cəmi 10 nəfərə) görə 720 manat, ailə quran 2 gəncə 120 manat, övladının olması ilə əlaqədar 1 nəfərə 70 manat, təqaüdə çıxması ilə əlaqədar 2 nəfərə maddi yardımlar edilmişdir. 
Hesabat dövründə İnstitut Həmkarlar Təşkilatının sədrinə əmək haqqı kimi 3859 manat, Həmkarlar ittifaqı fəallarının mükafatlandırılmasına – 2 nəfərə 100 manat, sığorta haqqı kimi 1089 manat sərf olunmuşdur.
Son 3 ildə İnstitut Həmkarlar Təşkilatının onsuz da məhdud olan büdcəsindən AMEA-nın ümumi ehtiyaclarına da mərkəzləşdirilmiş qaydada  vəsaitlər tutulmuşdur. 2014-cü ildə - Uşaq Günü, Elm qurultayı, Elm Festivalı adı ilə 490 manat, 2015-ci ildə Teatra - Konsertə bilet, Zirvə ansamblına, Mərdəkan uşaq düşərgəsinə və Avropa oyunları adı ilə 1335 manat, 2016-cı ildə İdman yarışları,Teatra bilet, Zirvə ansamblı, Sair xərclər və Mərdəkan uşaq düşərgəsinə 880 manat, bütövlükdə son 3 ildə bizim razılığımız və müvafiq protokol olmadan 2705 manat vəsait tutulmuşdur.
İnstitut Həmkarlar Komitəsi bilavasitə səlahiyyətlərinə və hüquqlarına aid olan şifahi və ya yazılı müraciətlərin demək olar ki, hamısına baxır. Müdiriyyətlə Həmkarlar təşkilatı və ya əməkdaşlar arasında bizim qarışmalı olduğumuz elə bir ciddi konflikt də olmayıb. Digər məsələlər Elmi Şurada və ya vaxtaşırı görüşlərimizdə operativ həll olunur.

 İnstitut Həmkarlar Təşkilatının fəaliyyəti AMEA-nın digər Hİ təşkilatları ilə əlaqələndirilərək həyata keçirilir. Məhz belə birgə fəaliyyətin nəticəsi olaraq, AMEA işçilərinin əmək haqlarının artırılması, onların sosial təminatının və istirahət şəraitinin yaxşılaşdırılması ilə bağlı Respublikanın müxtəlif hökumət qurumlarına dəfələrlə müraciət edilmiş, İnstitut Hİ təşkilatı sədrlərinin və fəallarının AMEA-nın yeni Prezidenti akademik Akif  Əlizadə və AMEA-nın digər rəhbər işçiləri və Rəyasət Heyətinin üzvləri ilə görüş keçirilmiş, burada AMEA əməkdaşlarının əmək və sosial vəziyyətinin yaxşılaşdırılması haqqında AMEA Hİ təşkilatlarının təklif və tövsiyyələri təqdim olunmuş və bir sıra vacib qərarlar qəbul edilmişdir.

Təbii ki, bir çox məsələlər vardır ki, onlar bütöv Akademiya miqyasında həllini tapmalıdır. Məsələn, uzun illərdir ki, AMEA işçilərinin mənzil şəraitinin yaxşılaşdırılması, mənzil tikintisi, bağ sahələri, istirahət və mülicə mərkəzləri və s. dair məsələlər qaldırılsa da, bunların heç birini həll edə bilməmişik. Bu günə qədər AMEA nəzdində bir dənə də olsun istirahət yeri fəaliyyət göstərmir. AMEA-nın Mərdəkanda yerləşən yeganə «Elm» uşaq düşərgəsi  son 7-8 ildə demək olar ki, fəaliyyətini dayandırmışdır. Əvvəllər İnstitut əməkdaşları uşaqlarının  bu düşərgəyə böyük maraqları var idi və orada bizim əməkdaşların uşaqları da  istirahət edirdi. Xeyli ərazisi və əlverişli mövqeyi (yaşıllıq, su, dənizə yaxınlığı) olduğuna görə düşərgəni ilboyu fəaliyyət göstərən, bütövlükdə AMEA əməkdaşlarına və onların uşaqlarına xidmət edən istirahət zonasına çevirmək olar. Həmin düşərgə əsaslı təmir olunsa da, hələlik istifadə üçün tam yararlı deyildir. Mən özüm də keçən il həmin düşərgənin təmiri ilə bağlı vəziyyətlə əyani tanış olmuşam. 

Belə bir əlverişli yer – Xızı rayonunda 1988-ci ildən AMEA-ya məxsus 1700 hektarlıq sahədə də vardır. Yayda sərin dağ havası, qışda qarla örtülü bu sahədə də ilboyu fəaliyyət göstərən istirahət mərkəzi yaratmaq mümkündür. 

İnstitut əməkdaşlarının həmkarlar təşkilatına münasibətini bildirməyi və ya izah edilməsi üçün ən çox müraciət edilən məsələlərdən biri mükafatlarla bağlıdır. Bildiyiniz kimi İnstitutun mükafatlandırma üçün ayrıca fondu və maliyyə mənbəyi yoxdur. Son illərdə bütün Akademiya sistemində ancaq bayramlar münasibətilə mükafatlar verilir və bir qayda olaraq, ildə 5 dəfə olmaqla ümumi əmək haqqı fondunun 30%-i həddini aşmır. Bizim İnstitutda əməkdaşlar üçün mükafatlar müdirin təşəbbüsü ilə müvafiq şöbələrdə, şöbə və və bölmə müdirləri, xüsusi fərqlənən əməkdaşlar üçün (impakt faktorlu jurnalda məqaləyə, monoqrafiya və digər əhəmiyyətli elmi fəaliyyətə görə) İnstitutun direktoru tərəfindən müəyyən edilir və burada hər hansı qanun pozutusundan söhbət gedə bilməz. Qeyd edilən yüksək elmi nəticələrin elmi nəticələrin mükafatlandırılması yeni qəbul edilmiş “Elm haqqında Azərbaycan Respublikasının Qanunu”nda da xüsusi qeyd olunmuşdur. 

Mən, məxsusi olaraq mükafatlandırmaya aid ölkəmizdə hər hansı qanun, normativ akt-sənəd, əsasnamə və ya təlimat olub-olmaması ilə maraqlandım. Müəyyən sahələr – Vergi Nazirliyi, Turizm Nazirliyi, bəzi Universitetlər istisna olmaqla vahid bir sənəd yoxdur və heç bir Qanunda mükafatın bölüşdürülməsində məhdudiyyətlər qoyulmayıb. Akademiya sistemində bir neçə İnstitutda bu məsələnin necə həll edilməsi ilə maraqlandım – yenə vahid qayda yoxdur bəzi İnstitutlar mükafatları hamıya bərabər (eyni məbləğdə), digərləri eyni faizlə (30%), başqaları fərdi yanaşma ilə fərqli bölüşdürürlər. Təbii, bunların hər birinin çatışmazlığı və üstünlüyü var. İstənilən halda, mükafat, birinci növbədə, stimullaşdırıcı rol oynamalıdır. Bu yoxdursa, mükafatın özünün heç bir mənası yoxdur.

Mən bu məsələnin bütün Akademiya İnstitutları üçün də əhəmiyyətli olacağını nəzərə alaraq, bütün elmi əməkdaşların elmi reytinq sıralamasının müəyyən edilməsini təklif edərdim və fikrimcə, mükafatlar ancaq bu reytinq əmsalları əsasında verilməlidir. Gələcəkdə bu reytinq əmsallarını əmək haqqı üçün də tətbiq etmək olar. Ancaq elmi fəaliyyətin nəticələrinə görə ödənilən mükafatlandırma sistemi, hazırda mövcud olan əmək haqqı, mükafatlandırma, həm də onların əsasında müəyyən edilən pensiya sisteminin daha ədalətli və səmərəli olmasına gətirib çıxara bilər.

Mən burada həmin reytinq sıralamasının bütöv sxemini vermək imkanım yoxdur, lakin bəzi zəruri şərtlərini sadalamaq istəyirəm.

Fikrimcə, nizam-intizama riayət etmək işçinin ən vacib öhdəliklərindən biri olduğunu nəzərə alaraq, onların mükafatlandırmaya təqdim olunmaları üçün aylıq işə davamiyyət saatları həmin ay üçün mövcud olan iş saatlarının 60%-dən artıq olması zəruri şərt olmalıdır.

Əməkdaşlar üçün reytinq hesablanarkən aşağıdakı fəaliyyət dairəsinə görə ballar verilir:

· Elmi tədqiqat planlarının vaxtında və yüksək səviyyədə yerinə yetirilməsinə görə; 

· Əmək müqaviləsində göstərilən öhdəliklərini yerinə yetirməsinə görə; 

· İmpakt-faktorlu jurnallarda dərc olunan hər məqaləyə görə; 

· Azərbaycan və digər ölkələrin AAK-ın siyahısında olan jurnallarda dərc olunan hər məqaləyə görə;  

· Beynəlxalq konfrans, simpozium, seminar və s. (iştirakçıların yarıdan çoxu xaricilər olan) iştirak, tezis və məruzənin nəşrinə görə; 

· Monoqrafiya, dərslik və kitablara görə; 

· İstinad indeksinə görə; 

· Hökumət orqanlarına təqdim edilən hər Təhriri Məruzə, Layihə və s. (müvafiq arayış, patent və s. alındıqdan sonra) görə; 

· Dövlət Proqramları üzrə Komissiya və İşçi qruplarında iştirakına və ya üzvlüyünə görə;
· İnstitutunun işinin təkmilləşdirilməsi üzrə təkliflərə görə; 

· Dövlət və AMEA-nın Fəxri Diplomlarına görə;
· Beynəlxalq və Respublika əhəmiyyətli müsabiqələrdə iştirakına görə; 

· Elmi rəhbər və konsultantlığa görə; 

· Doktorluq və namizədlik dissertasiyası müdafiəsinə görə;
· Müdafiə edən institut əməkdaşının rəhbər və ya konsultantlığına görə; 

· Şöbədə dissertasiya müzakirələrində iştiraka (sədr, katib, rəyçi) görə; 

· Rəsmi oponentliyə görə; 

· Rəsmi rəyçiliyə görə; 

· Elmi Şuranın üzvlüyünə görə; 

· Müdafiə Şurasının üzvlüyünə görə;
· Seminarın üzvlüyünə görə;
· Elmi məqalə rəyçiliyinə görə; 

· AMEA Rəyasət Heyətində elmi çıxışa görə; 

· Bölmədə elmi çıxışa görə;
· İnstitutun Elmi Şurasında elmi çıxışa görə;
· Elmi seminar və kreativ klubda elmi çıxışa görə;
· İnstitutda elmi tədbirin təşkilatçılığına görə; 

· Respublika və yerli konfrans, seminarlarda iştiraka və tezislərin nəşrinə görə; 

· Mərkəzi qəzet və jurnallarda məqalə nəşrinə görə; 

· Müsahibə, radio və televiziyada hər çıxışa görə;
· Beynəlxalq, Respublika və İnstitut Elmi jurnallarda redaksiya heyətinin üzvlüyünə görə. 

Əməkdaşların Qaydalarda (yəni həmin sxemdə) göstərilən kriterilər üzrə hər ay şöbəyə təqdim etdikləri məlumatlar əsasında İnstitutun müvafiq şöbələrində hər bir əməkdaş üçün rüb ərzində topladığı  ballar hesablanır və Direksiyaya təqdim edilir. Şöbələrdə hər bir əməkdaş və şöbə üzrə hesablanmış ümumi bal kəmiyyətinin İnstitut üzrə hesablanmış yekun bal kəmiyyətində tutduğu çəkiyə görə şöbələrin və əməkdaşların Toplam Reytinqi müəyyən edilir və mükafat bölüşdürülməsi bu Reytinq sıralaması əsasında həyata keçirilir.

AMEA İqtisadiyyat İnstitutu Azad Həmkarlar 
Təşkilatının sədri                                                                 T.Ə. PAŞA
4

